
MEMORIA FUNCIONAL DA PROPOSTA DE  MODIFICACIÓN DA RELACIÓN DE POSTOS DE TRABALLO  DA AXENCIA TRIBUTARIA DE GALICIA (Atriga)

No seguinte apartado detállanse os cambios que se introducen nos postos da vixente Relación de Postos de Traballo (RPT) da Axencia Tributaria de Galicia (Atriga), que foi aprobada mediante Acordo do Consello da Xunta de Galicia do 8 de xuño de 2017 e publicada por Resolución do 9 de xuño de 2017 (DOG do 20 de xuño de 2017). Posteriormente foi modificada por Resolución do 30 de novembro de 2017 (DOG do 13 de decembro 2017), Resolución do 31 de xullo de 2020 (DOG do 11 de agosto de 2020), Resolución do 26 de marzo de 2021 (DOG do 7 de abril de 2021) e Resolución do 3 de marzo de 2023 (DOG do 9 de marzo de 2023).
As modificacións que se propoñen toman como referencia o disposto nos seguintes artigos:
Artigo 38 da Lei 2/2015, do Emprego Público de Galicia que dispón que “a través da respectiva relación de postos de traballo, as administracións públicas incluídas no ámbito de aplicación da presente lei estruturan a súa organización, clasifican os postos de traballo existentes no seu ámbito e determinan o seu contido para a súa selección e provisión, procurando organizar, racionalizar e ordenar o persoal co obxecto de facilitar unha eficaz prestación dos servizos públicos”.
Artigo 69 do texto refundido da Lei do Estatuto Básico do Empregado Público aprobado polo Real decreto lexislativo 5/2015, do 30 de outubro, que especifica que “a planificación dos recursos humanos nas Administracións Públicas terá como obxectivo contribuír á consecución da eficacia na prestación dos servizos e da eficiencia na utilización dos recursos económicos dispoñibles mediante a dimensión axeitada dos seus efectivos, a súa mellor distribución, formación, promoción profesional e mobilidade”.
A continuación expóñense de xeito pormenorizado as modificacións que se propoñen:
A.- Modificacións xeradas como consecuencia dos artigos 59 e 60 da Lei 7/2022, do 27 de decembro, de medidas fiscais e administrativas (DOG núm. 248, do 30 de decembro de 2022)
Na Lei 7/2022, do 27 de decembro, de medidas fiscais e administrativas, en materia de xestión recadatoria, establécese a asunción progresiva das funcións de recadación en período executivo por parte da Axencia Tributaria de Galicia desempeñadas ata o momento polas Zonas de Recadación reguladas no artigo 46 da Lei 11/1996, do 30 de decembro, de orzamentos xerais da Comunidade Autónoma de Galicia para 1997. Esa asunción producirase a medida que os titulares das zonas se xubilen ou cesen por algunha das causas previstas na súa normativa e, en todo, caso a partir do 1 de xaneiro de 2026. Esta medida provocará maior eficiencia nas funcións de recadación das débedas en período executivo, xa que diminuirán os actuais custos de xestión e aumentarán os ingresos tributarios provocado polas sinerxías da xestión centralizada dos expedientes, tales como a aplicación de modernas técnicas informáticas e de intelixencia artificial, o uso de programas informáticos centralizados que realizan tarefas de forma automatizada e o acceso global á información tributaria.
Segundo o establecido no artigo 60.1 da Lei 7/2022, do 27 de decembro, de medidas fiscais e administrativas, relativo á asunción das funcións de recadación en período executivo pola Axencia Tributaria de Galicia, esta axencia asumirá progresivamente as funcións de recadación en período executivo en vía de constrinximento desempeñadas, no momento da entrada en vigor deste artigo, polas zonas de recadación reguladas no artigo 46 da Lei 11/1996, do 30 de decembro, de orzamentos xerais da Comunidade Autónoma de Galicia para 1997.
O punto 2 do antedito artigo dispón que as zonas de recadación establecidas ao amparo do artigo 46.3 da Lei 11/1996, do 30 de decembro, quedarán suprimidas o 1 de xaneiro de 2026, ou no momento anterior á indicada data no caso en que o recadador á fronte dalgunha das devanditas zonas cese no cargo por cumprimento dos 70 anos de idade, de acordo co establecido no artigo 16 do Decreto 51/2000, do 25 de febreiro, polo que se establece a organización recadatoria da Xunta de Galicia e o Estatuto dos recadadores de zona, ou por calquera do resto das causas establecidas nese artigo. No momento da supresión da correspondente zona as súas funcións serán asumidas pola Axencia Tributaria de Galicia.
O punto 5, establece que a Axencia Tributaria de Galicia asumirá cos seus propios medios, mediante persoal funcionario, as funcións de recadación desempeñadas polas zonas de recadación, de acordo co establecido nesta disposición.
Agora ben, asumir e exercer as funcións de recadación executiva por parte da Atriga supón a necesidade de acometer modificacións nos cadros de persoal para poder distribuír axeitadamente as cargas de traballo e aplicar con eficacia e eficiencia as novas actuacións. 
A Zona de Recadación de Ourense quedou suprimida o 23 de marzo de 2023, data na que se produciu o cese do seu  recadador por cumprir os 70 anos, data a partires da que a Axencia xa se veu na obriga de levar a cabo a primeira modificación da RPT xerada ao amparo da Lei 7/2022, do 27 de decembro, de medidas fiscais e administrativas  e que foi publicada mediante Resolución do 3 de marzo de 2023 (DOG núm. 48, do 9 de marzo). Esta modificación consistiu na creación de postos nos servizos centrais e na Delegación da Atriga en Ourense para dar cobertura á asunción das novas funcións de recadación de débedas en período executivo e as actuacións derivadas destas. 
Como xa se sinalara na documentación xustificativa achegada para levar a cabo dita modificación, na medida en que se vaian suprimindo outras Zonas de Recadación será necesario levar a cabo progresivamente outras modificacións que afectarán ás restantes delegacións da Atriga, e que consistirán na creación dunha unidade de recadación executiva dependente dos seus Departamentos de Recadación coa dotación dos postos necesarios estimados en función da área xeográfica sobre a que repercuten e, por conseguinte, en función do número de contribuíntes afectados. 
Na actualidade cómpre acometer a modificación dos postos de traballo das delegacións da Atriga en A Coruña e Lugo, en tanto que, como consecuencia do disposto na citada Lei 7/2022, as Zonas de Recadación de A Coruña e Lugo quedarán suprimidas o día 10 de setembro de 2023, data na que se producirá o cese do seu recadador por cumprir os 70 anos. 

CREACIÓNS

Actualmente as actuacións materias da recadación en executiva estanse a levar a cabo polas Zonas de Recadación (4) en total, xa que dende o 23 de marzo de 2023 quedou suprimida a Zona de Recadación de Ourense, sendo as súas funcións asumidas pola Delegación da Atriga en Ourense. 
Ditas Zonas teñen encomendada a recadación executiva das débedas correspondentes aos contribuíntes con domicilio fiscal no territorio da Comunidade Autónoma de Galicia, o que implica a notificación das providencias de constrinximento, ditado e notificación de dilixencias de embargo e trabas. 
A supresión das Zonas de Recadación supón trasladar as competencias á Atriga, de xeito particular, aos departamentos de Recadación das delegacións, quen, na actualidade, tramitan as competencias relativas á recadación voluntaria, a sinatura das providencias de constrinximento dos seus debedores, a resolución dos recursos de reposición , aprazamentos e fraccionamentos, aplicación de ingresos tributarios, etc., e verán incrementadas as súas funcións, pasando tamén a levar a cabo todas as actuacións materiais relativas aos debedores con domicilio fiscal no seu ámbito territorial, razón pola que se fai necesaria unha unidade de recadación executiva dependente dos devanditos departamentos de Recadación.
1.- Creación de prazas na Delegación da Atriga en A Coruña
Cada Zona de Recadación está composta por un recadador e por persoal colaborador, no caso concreto da Zona de A Coruña, conta con 7 efectivos, un deles persoal informático. 
Pola súa parte, a Delegación da Atriga en A Coruña conta con quince efectivos no Departamento de Recadación (3 técnicos -1 xefatura de Departamento, 2 xefaturas de Equipo- e 12 efectivos de corpos xerais).
Para desempeñar as novas funcións, proponse a dotación da Delegación de A Coruña con catro (4) efectivos, tres (3) para o Departamento de Recadación e un (1) deles para reforzar as tarefas de notificacións e, polo tanto, dependente do/a delegado/a.
O número de efectivos propostos ven determinado polo volume da débeda cargada e de actuacións realizadas pola Zona de Recadación de A Coruña, mantendo o criterio de reparto en función do domicilio fiscal do contribuínte. Lémbrese a relevancia de tomar en consideración a área xeográfica sobre a que repercute e, por conseguinte, o número de contribuíntes afectados. 
Así, a media de providencias de constrinximento cargadas nos últimos catro anos á Zona de A Coruña foi de 20.320, que xeraron 4.127 dilixencias de embargo e 27.528 notificacións. 
Polo exposto, proponse a creación dunha (1) Xefatura de Equipo, de adscrición a persoal funcionario das escalas de finanzas, e tres (3) xefaturas de Negociado, de corpos xerais da Administración Xeral da Comunidade Autónoma, encadrados na área funcional tributaria, a maiores da necesidade da cobertura sinala no parágrafo anterior, tal e como se describen a continuación:

	CENTRO DE DESTINO: DELEGACIÓN DE A CORUÑA

	CÓDIGO DE POSTO
	DENOMINACIÓN
	GR.
	NIV.
	F. PRO
	CAT./ CORPO
	ADS. ADMIN
	ÁREA FUNCIONAL
	LIÑA

	FC.A29.10.000.15001.080
	Xefatura Negociado Administrativo I
	A2C1C2
	18
	C
	XERAL
	AXG
	TRI
	3659

	FC.A29.10.000.15001.212
	Xefatura de Equipo
	A1A2
	25
	C
	XMF1/ XSF1
	AXG
	
	2571

	FC.A29.10.000.15001.218
	Xefatura Negociado Administrativo IV
	A2C1C2
	18
	C
	XERAL
	AXG
	TRI
	3659

	FC.A29.10.000.15001.219
	Xefatura Negociado Administrativo V
	A2C1C2
	18
	C
	XERAL
	AXG
	TRI
	3659



2.- Creación de prazas na Delegación da Atriga en Lugo
Como se indicaba no apartado anterior, cada Zona de Recadación está composta por un recadador e por persoal colaborador, a Zona de Lugo conta con 4,25 efectivos ao compartir unha persoa para as tarefas informáticas con outras tres zonas.
Pola súa parte, a Delegación da Atriga en Lugo conta con catro efectivos no Departamento de Recadación (1 técnico -1  xefatura de Departamento- e 3 efectivos de corpos xerais).
Para desempeñar as novas funcións, proponse a dotación da Delegación de Lugo con catro (4) efectivos, tres (3) para o Departamento de Recadación e un (1) deles para reforzar as tarefas de notificacións e, polo tanto, dependente do/a delegado/a.
O número de efectivos propostos ven determinada por dous aspectos:
Por un lado, o volume de débeda cargada e de actuacións realizadas pola Zona de Recadación de Lugo, mantendo o criterio de reparto en función do domicilio fiscal do contribuínte. Así, a media de providencias de constrinximento cargadas nos últimos catro anos á Zona de Lugo foi de 5.344, que xeraron 4.434 dilixencias de embargo e 7.240 notificacións. Razón pola que se considera imprescindible contar para a tramitación da recadación executiva con 1 Xefatura de Equipo e 2 xefaturas de Negociado.
Por outro lado, proponse a creación dunha Xefatura de Equipo máis. Isto débese a que, se ben no momento de creación da Atriga non se considerou necesario dotar o Departamento de Recadación con este posto, ao contrario do que se realizou noutras delegacións, a bagaxe laboral e carga de traballo puxo de manifesto a necesidade de contar con máis persoal técnico en Recadación ao marxe da Xefatura do Departamento, que se considera insuficiente por razón das tarefas que lle son propias, motivo polo cal foi imprescindible o apoio a este departamento con persoal técnico con dependencia funcional do Delegado/a, feito que resulta imposible de soster permanentemente en tanto que provoca a imposibilidade de despacho de outro tipo de materias.  Polo tanto, cómpre configurar esta unidade correctamente co fin de evitar demoras na xestión e, por conseguinte, prestar un servizo óptimo á cidadanía.
Hai que ter en conta que, segundo o número de debedores existentes,  noutras unidades de tamaño similar o número de entradas de solicitudes de fraccionamentos e recursos que tiveron lugar durante as anualidade 2019 a 2021 na Delegación de Lugo foi de 526 fraccionamentos e 85 recursos, cando en Ourense foi de 387 e 56, en Pontevedra de 696 e 98, e en Vigo de 697 e 77 respectivamente.
Polo exposto, proponse a creación de dúas (2) xefaturas de Equipo, de adscrición a persoal funcionario das escalas de finanzas, e dúas (2) xefaturas de Negociado, de corpos xerais da Administración Xeral da Comunidade Autónoma e encadrados na área funcional tributaria, tal e como se describen a continuación:
	CENTRO DE DESTINO: DELEGACIÓN DE LUGO

	CÓDIGO DE POSTO
	DENOMINACIÓN
	GR.
	NIV.
	F. PRO
	CAT./ CORPO
	ADS. ADMIN
	ÁREA FUNCIONAL
	LIÑA

	FC.A29.10.000.27001.037
	[bookmark: _GoBack]Xefatura Negociado Administrativo III
	A2C1C2
	18
	C
	XERAL
	AXG
	TRI
	3659

	FC.A29.10.000.27001.141
	Xefatura de Equipo
	A1A2
	25
	C
	XMF1/ XSF1
	AXG
	
	2571

	FC.A29.10.000.27001.142
	Xefatura de Equipo
	A1A2
	25
	C
	XMF1/ XSF1
	AXG
	
	2571

	FC.A29.10.000.27001.145
	Xefatura Negociado Administrativo II
	A2C1C2
	18
	C
	XERAL
	AXG
	TRI
	3659



	 Código
	Descrición do Corpo/Escala

	XSF1
	Xeral. Esc. Superior Finanzas. 

	SMF1
	Xeral. Esc. Técnica Finanzas



	 Código
	Descrición Área Funcional

	TRI
	Tributaria. 



Concluír manifestando que a asunción das funcións de recadación executiva pola Atriga suporá un importante impacto económico na administración galega, por unha banda, diminuiranse os actuais custos de xestión, pero por outra, incrementarase a eficacia na xestión recadatoria. 
Asinado de forma electrónica en Santiago de Compostela
A directora da Axencia Tributaria de Galicia
Mª Victoria González Vázquez

